
ABSTRAK

Kajian ini bertujuan membina model berstruktur pencapaian matematik berasaskan
transisi dengan penerapan orientasi pembelajaran matematik. Kaedah kuantitatif
digunakan dalam kajian ini. Data diperolehi daripada subjek kajian melalui instrumen
penilaian transisi dan orientasi pembelajaran matematik. Subjek kajian terdiri
daripada 95 orang pelajar Persediaan Program ljazah Sarjana Muda Perguruan
(PPISMP) major Pendidikan Matematik dari enam buah Institut Pendidikan Guru
Malaysia yang dipilih melalui teknik pensampelan rawak ringkas. Analisis statistik
melibatkan statistik deskriptif dan model persamaan berstruktur melalui kaedah kuasa
dua terkecil separa digunakan dalam kajian ini. Dapatan kajian menunjukkan bahawa
terdapat hubungan berstruktur yang signifikan antara pencapaian SPM dengan
pencapaian matematik dan juga orientasi pembelajaran matematik dengan pencapaian
matematik. Orientasi pembelajaran matematik juga bertindak sebagai pemboleh ubah
perantara antara penyesuaian dengan pencapaian matematik. Selain daripada itu,
model berstruktur juga menunjukkan bahawa pencapaian matematik pelajar
dipengaruhi oleh faktor = penyesuaian, orientasi pembelajaran -matematik - dan
pencapaian SPM. Kesimpulannya, kajian berjaya membangun dan menguji kebagusan
padanan model berstruktur pencapaian matematik berasaskan transisi dengan
penerapan orientasi pembelajaran matematik. Kajian yang dilakukan memberi
implikasi bahawa selain daripada teori pembelajaran, teori transisi memberikan
perspektif yang berbeza kepada proses pembelajaran. Teori transisi yang meliputi
aspek penyesuaian dan teori pembelajaran yang meliputi aspek bukan kognitif seperti
orientasi pembelajaran merupakan pemboleh ubah indikator yang mempengaruhi
pencapaian matematik pelajar.



DEVELOPMENT OF MATHEMATICS ACHIEVEMENT STRUCTURAL
MODEL BASED ON THE TRANSITION TO THE APPLICATION OF
MATHEMATICAL LEARNING ORIENTATION

ABSTRACT

The purpose of this study is to develop a mathematics achievement structural model
based on the transition in the application of mathematical learning orientation. A
quantitative method is used in this study. Data is obtained through the assessment
instrument of transition and mathematical learning orientation. The subject of this
study was 95 students of Preparatory Programme Bachelor of Teaching (PPISMP)
majoring in Mathematics Education from six Institute of Teachers’ Training in
Malaysia. These subjects were selected through the simple random sampling
technique. The statistical analysis involved descriptive statistics and structural
equation model through partial least squares as the method used in this study. The
findings indicated that there were significant structural relationships between SPM
achievement with mathematics achievement and mathematical learning orientation
with mathematics achievement. Mathematical learning orientation also acted as a
moderator between the customization of variables with mathematics achievement. In
addition, the structural model also showed that the mathematics achievement of
students is affected by the factors of adjustment to the mathematical learning
orientation and achievement in SPM. In conclusion, this study had developed and
tested the goodness of fit of mathematics achievement structural model based on
transition with the application of mathematical learning orientation. The studies
implied that apart from learning theory, transitional theory contributed a different
perspective to the learning process. The transitional theory was described from the
aspect of adaptation and learning theories which includes the non-cognitive aspects
such as learning orientation was the indicator variable that affected the students’
achievement in mathematics.

BAB 1

PENDAHULUAN

Bahagian ini akan membincangkan dan memfokuskan kepada 10 perkara utama iaitu
pengenalan, latar belakang kajian, pernyataan masalah, objektif kajian, soalan kajian,
hipotesis kajian, kepentingan kajian, sumbangan penyelidikan, batasan kajian dan
definisi istilah yang digunakan. Bahagian pengenalan memberi tumpuan kepada latar
belakang Institut Pendidikan Guru (IPG) di mana penyelidikan akan dijalankan.
Seterusnya latar belakang kajian akan memberi fokus kepada senario yang berkaitan
dengan isu transisi. Masalah yang dikenal pasti akan dinyatakan pada bahagian
persoalan kajian yang seterusnya membawa kepada penulisan objektif. Beberapa

istilah penting yang digunakan juga akan didefinisikan.



1.1  Pengenalan

Sejak dilahirkan manusia akan melalui beberapa fasa transisi iaitu peralihan daripada
suatu keadaan kepada keadaan yang lain sama ada dari segi kehidupan, persekitaran,
ekonomi, sosial mahupun pendidikan. Permulaan kehidupan kita hanyalah seorang
bayi dan seterusnya membesar sebagai seorang kanak-kanak, remaja dan dewasa.
Setiap fasa yang berbeza dalam kehidupan ini akan memberikan pelbagai pengalaman
yang akan digunakan apabila berada pada fasa yang seterusnya. Dalam bidang
akademik pula, pendidikan formal bermula dengan pra sekolah diikuti dengan
pendidikan rendah dan pendidikan menengah. Seterusnya bagi yang berkelayakan
pula, pengajian akan diteruskan di institusi pengajian tinggi dalam pelbagai jurusan.
Namun, transisi daripada satu fasa pendidikan ke fasa yang seterusnya kadang-kadang

boleh menjadi satu fasa yang Kritikal bagi golongan pelajar.

Penn-Edwards dan Donnison (2011) mendefinisikan fasa transisi kepada
empat suasana iaitu berbulan madu, kejutan budaya, penyesuaian dan penemuan. Fasa
transisi dianggap sebagai suasana berbulan madu kerana pelajar mungkin tertarik
dengan suasana baru yang dialami dan hanya membayangkan fasa yang dilalui akan
meninggalkan pengalaman manis. Namun begitu, pengalaman baru yang diterima juga
boleh memberikan suatu kejutan kepada pelajar (Conley, 2007; Kelly & Moogan,
2012) apabila kehendak akademik tidak dapat dipenuhi seperti yang diharapkan. Bagi
pelajar yang berjaya menghadapinya, fasa transisi dianggap sebagai suatu keadaan
yang memerlukan penyesuaian kepada segala perubahan yang diterima. Transisi yang
dialami oleh setiap individu adalah berbeza bergantung kepada bagaimana ia dilalui

oleh individu berkenaan (Chickering & Schlossberg, 2002). Selain itu, fasa transisi



